
LUG U MENING 
 

WYSIGINGSWETSONTWERP OP ONAFHANKLIKE POLISIE- 
ONDERSOEKDIREKTORAAT [B 21B - 2023] 

 
Oproep om Skriftelike Voorleggings  

 
Die Gekose Komitee oor Veiligheid en Justisie nooi belanghebbendes en belangstellende persone uit om 
skriftelike voorleggings oor die Wysigingswetsontwerp op Onafhanklike Polisie-ondersoekdirektoraat 
[B 21B - 2023] in te dien. 
 
Die Wysigingswetsontwerp op Onafhanklike Polisie-ondersoekdirektoraat [B 21B - 2023] het ten doel: 
om die Wet op Onafhanklike Polisie-ondersoekdirektoraat, 2011, te wysig ten einde voorsiening te maak 
vir die direktoraat se institusionele en operasionele onafhanklikheid; om voorsiening te maak vir die 
direktoraat om onafhanklik en onpartydig te wees en sy bevoegdhede en funksies sonder vrees, guns, 
bevooroordeeldheid of onbehoorlike invloed uit te oefen ten einde uitvoering te gee aan die uitspraak van 
die Konstitusionele Hof in die saak van McBride v Minister van Polisie en ’n Ander; om die bepalings met 
betrekking tot die aanstelling van die Uitvoerende Direkteur van die Direktoraat te wysig; om die 
uitvoerende direkteur se verantwoordelikhede ten opsigte van die verwysing van aanbevelings betreffende 
dissiplinêre aangeleenthede te verbreed; om voorsiening te maak vir voor-indiensneming 
sekuriteitsiftingsondersoeke wat deur die direktoraat uitgevoer kan word; om voorsiening te maak vir die 
diensvoorwaardes van ondersoekbeamptes wat deur die Minister bepaal word; om voorsiening te maak vir 
die direktoraat om ondersoek te gelas na enige sterftes wat veroorsaak word deur die optrede van ’n lid van 
die Suid-Afrikaanse Polisiediens of ’n lid van ’n munisipale polisiediens, hetsy sodanige lid aan of van 
diens af was; om voorsiening te maak vir die direktoraat om ondersoek te gelas na ’n verkragting deur ’n 
lid van die Suid-Afrikaanse Polisiediens of ’n lid van ’n munisipale polisiediens, hetsy sodanige lid aan of 
van diens af was; om die bepalings met betrekking tot die instelling van dissiplinêre aanbevelings te 
versterk; om voorsiening te maak vir ’n besparingsbepaling met betrekking tot die diensvoorwaardes van 
bestaande ondersoekbeamptes en provinsiale hoofde; om ander bepalings te wysig ten einde te verseker dat 
die direktoraat sy mandaat doelmatig en doeltreffend uitvoer. 
 

Skriftelike voorleggings moet teen nie later nie as 13:00 op 2 Februarie 2024 ontvang word. 
 

Versoeke om afskrifte van die wetsontwerp en die indiening van skriftelike voorleggings of algemene 
navrae moet per e-pos aan IPIDBillB21B-2023@parliament.gov.za gestuur word. 

 
Uitgereik deur agb S Shaikh, LP, Voorsitter: Gekose Komitee oor Veiligheid en Justisie (Nasionale 

Raad van Provinsies) 
 

Die Parlement – Om ons verpligtinge teenoor die mense op te volg 
– Om jou toekoms beter te laat werk 

